
GOUVÈNÈ CUOMO ANONSE DEKLARASYON KATASTWÒF POU EDE AGRIKILTÈ 

SECHRÈS LA TE AFEKTE YO POU KAT KONTE ADISYONÈL 
 

51 Konte fè pati Deklarasyon pou Ede Agrikiltè yo Kalifye pou Prè Ijans yo 

 
 
Jodi a, Gouvènè Andrew M. Cuomo te anonse gouvènman federal la te deziyen kat 
konte adisyonèl nan Rejyon Nò New York la kòm zòn katastwòf natirèl nan kad sechrès 
sezon ete sa a. Yo te ajoute konte Jefferson, Lewis, Herkimer, ak St. Lawrence lan yo 
akoz rapò sou danre yo pèdi yo, ki vin fè nimewo total konte nan Eta New York la ki sibi 
enpak sevè kondisyon sechrès ekstrèm sa yo rive 51. 
 

Gouvènè Cuomo te di: “Yon endistri agrikòl ki solid enpòtan anpil pou ekonomi eta sa 
a epi peryòd chalè, sèchrès pwolonje ane sa a te kreye anpil pwoblèm pou agrikiltè 
New York yo. Soti nan kwen ki pi lwen nan Rejyon Lwès New York la yo, pase nan 
North Country ak Zòn Sid la, rive Long Island, fèm nou yo ap wè dega san parèy nan 
rekòt yo. Lè nou deziyen konte sa yo kòm zòn katastwòf, pwodiktè nou yo pral gen aksè 
a resous nesesè pou yo ka rekipere yo epi ranfòse biznis yo ankò.” 
 

Deziyasyon sa yo vle di agrikiltè nan rejyon sa yo ka kalifye pou èd, ki gen ladan yo prè 
ijans Biwo Sèvis Agrikòl Depatman Agrikilti Etazini an ap bay yo (United States 
Department of Agriculture Farm Service Agency). Yon kat ki montre konte yo deklare 
kòm zòn katastwòf la yo disponib isit la. 
 
Deklarasyon pou katastwòf la baze sou rapò sou pèt rekòt Biwo Sèvis Agrikòl federal la 
te fè yo ak deziyasyon D3 daprè Monitè US itilize pou kontwole sechrès la (U.S. 
Drought Monitor). Nan fen out la, Gouvènè a te anonse Gouvènman federal la te 
deklare 15 konte kòm zòn katastwòf natirèl premye nivo ak nèf lòt konte kòm konte 
vwazen yo akoz kondisyon sechrès la yo. 
 

An out, Gouvènè a te anonse Delege Agrikilti Eta a, Richard A. Ball, lejislatè eta yo ak 
lòt lidè nan sektè agrikòl yo ta pral fè evalyasyon sou plas nan fèm sechrès afekte a yo, 
pandan eta menm ap travay deprè ak espesyalis idwològ ak pwofesè meteo Cornell 
University yo pou ede yo konprann epi etidye pèspektiv rekiperasyon yo. 
 

Apre anons Gouvènè a te fè a, Delege Ball te vizite yon bann fèm pwodwi letye, vejetal, 
pye sapen nwèl, ak jaden rezen avèk reprezantan ki soti nan Biwo Agrikòl New York yo 
(New York Farm Bureau), nan Biwo Rejyon FSA ak Ekstansyon Koperativ Cornell la 

(Cornell Cooperative Extension), ansanm ak lòt lidè eta a yo. Yo te fè toune nan rejyon 
North Country a, New York Santral la, Southern Tier la, Finger Lakes ak Rejyon Lwès 
New York la yo. Yo estime pèt yo rive ant 30 a 60 pousan, selon danre a, epi agrikiltè 
yo rankontre anpil lòt pwoblèm ki lakoz lòt depans adisyonèl tankou irigasyon, ak 
transpò dlo. 
 

Konte premye nivo yo ak konte vwazen ki fè pati deziyasyon sa yo se:  
 

Lwès New York 
Konte Allegany 
Konte Cattaraugus 
Konte Chautauqua 
Konte Erie 
Konte Niagara 
 
Finger Lakes 
Konte Genesee 
Konte Livingston 
Konte Monroe 
Konte Ontario 
Konte Orleans 
Konte Seneca 
Konte Wayne 
Konte Wyoming 
Konte Yates 
 
Southern Tier 
Konte Broome 
Konte Chemung 
Konte Chenango 
Konte Delaware 
Konte Schuyler 
Konte Steuben 
Konte Tioga 
Konte Tompkins 
 
New York Santral 
Konte Cayuga 
Konte Cortland 
Konte Onondaga 
Konte Oswego 
Konte Madison 
 
North Country 
Konte Essex 
Konte Jefferson 



Konte Hamilton 
Konte Lewis 
Konte St. Lawrence 
 
Mohawk Valley 
Konte Fulton 
Konte Herkimer 
Konte Montgomery 
Konte Oneida 
Konte Otsego 
Konte Schoharie 
 
Rejyon Capital 
Konte Albany 
Konte Columbia 
Konte Greene 
Konte Rensselaer 
Konte Saratoga 
Konte Schenectady 
Konte Warren 
Konte Washington 
 
Hudson Valley 
Konte Dutchess 
Konte Putnam 
Konte Westchester 
 
Long Island 
Konte Nassau 
Konte Suffolk 
 
 
Deklarasyon Katastwòf 
Yon deziyasyon pou katastwòf rann operatè agrikòl nan konte premye nivo yo ak konte 
vwazen yo kalifye pou yo konsidere yo pou prè ijans Biwo Sèvis Agrikòl (FSA) la ap bay 
yo, depi yo satisfè kondisyon nesesè pou yo kalifye yo. Agrikiltè nan konte ki kalifye yo 
genyen uit (8) mwa apati de dat deklarasyon katastwòf la pou aplike pou prè ijans yo. 
Biwo Sèvis Agrikòl la konsidere chak aplikasyon pou prè ijans dapre enpòtans pèt 
pwodiksyon fèm nan ak kapasite sekirite ak kapasite pou repeye operatè a genyen. 
 

W ap jwenn fich enfòmasyon FSA a ki dekri opsyon prè ijans yo isit la epi w ap jwenn 
plis enfòmasyon sou asistans ki disponib pou fèm ki sibi enpak sechrès yo isit la. 
 
Resous 
Depatman Agrikilti ak Mache Eta New York la te pibliye yon nouvo gid resous nan 
kòmansman mwa sa a pou konekte agrikiltè yo ak pwogram asistans nesesè ajans 

federal, eta ak lòt ajans lokal yo ap bay yo. 
 

Gid la a founi enfòmasyon sou Deklarasyon Katastwòf USDA te fè yo ak prè ijans FSA 
ap bay yo. Li konekte agrikiltè yo tou avèk rapò sou pwogrè ak kondisyon danre yo, ak 
resous ki soti nan Ekstansyon Koperativ Cornell la, NY FarmNet, ak lòt òganizasyon ki 
gen rapò ak prevansyon, preparasyon ak rekiperasyon apre ijans ak katastwòf yo, 
ogmantasyon pwodiktivite ak estabilite finansyè operasyon agrikilti yo, ak asirans pou 
danre yo. 
 

Yo pral kontinye mete gid resous sa a ajou tank gen nouvo enfòmasyon ki vin disponib 
epi w ap jwenn li isit la. 
 
Gen plizyè resous ki disponib tou pou agrikiltè sechrès la te afekte yo atravè 
Ekstansyon Koperativ Cornell la (Cornell Cooperative Extension), Pwogram EDEN 
Cornell la (Cornell EDEN program), ak NY FarmNet pou ede yo avèk jesyon ak 
pwogram foraj yo, ak pwojè pou pi byen prepare pou sechrès alavni. 
 

Delege Eta a, Richard A. Ball te di: “Mwen te wè ak pwòp je m kijan sechrès sa a 
anvayi toupatou ak dega l koze nan fèm yo. Nou pa te wè kondisyon ki sevè konsa depi 
plizyè deseni, epi li klè pwodiktè ak kiltivatè nou yo pral wè anpil pèt danre rive jiska 50 
a 60 pousan nan deseri rejyon. Foraj, zèb sèch, mayi ak sereyal pou nouri bèt yo nan 
sezon ivè a yo tout te afekte, epi agrikiltè yo ap fè fas a plis depans toujou paske yo 
bezwen irige epi bwote dlo, kidonk li enpòtan anpil pou yo deklare konte sa yo kòm zòn 
katastwòf pou yo ka aplike pou èd yo ka gen bezwen an yo. Nou pral kontinye travay ak 
patnè nou yo pou nou siveye sitiyasyon sechrès la ak efè li genyen sou fèm New York 
ki nan konte sa yo ak rès konte toupatou atravè eta yo.” 
 

Prezidan Komite Agrikilti Sena, Senatè Patty Ritchie te di: “Byenke semèn ki sot 
pase la yo te pote plis lapli pou rejyon mwen reprezante a, pwoblèm agrikiltè yo ap 
rankontre akoz sechrès ete a – ki gen ladan l pèt danre ak ogmantasyon depans yo – 
poko prèt pou fini. Lè m te vizite fèm yo epi mwen te pale ak agrikiltè yo pandan mwa ki 
sot pase la yo, mwen te wè ak pwòp je m epi mwen te tande ak pwòp zòrèy mwen 
enpak tan sechrès la a te genyen sou yo. Mwen kontan pou m wè yo deziyen plis konte 
toujou kòm zòn katastwòf natirèl, epi mwen ta renmen remèsye Gouvènè Cuomo ak 
Delege Ball pou travay y ap fè pou yo ede agrikiltè ki ap travay di nou yo resevwa sipò 
yo bezwen pou yo ka rekipere yo apre dega sechrès la te koze yo.” 
 

Prezidan Komite Agrikilti Asanble a, Bill Magee te di: “Mwen apresye efò Gouvènè 
Cuomo ak Delege Ball ap fè yo, an koperasyon ak Ajans Sèvis Fèm US la, pou yo 
pwolonje elijibilite pou soulajman sechrès la lè yo agrandi deklarasyon katastwòf la pou 
l kouvri plis konte. Èd pou agrikiltè sa yo pral ede nan efò rekiperasyon epi ede fèm yo 
rete sou pye yo pou yo kontinye pwodiksyon alavni, soulaje efè sa ki te, nan kèk konte, 
anpil kondisyon sechrès ekstrèm.” 
 

Prezidan Biwo Agrikòl New York la, Dean Norton te di: “Sechrès ane sa a anvayi 
anpil konte. Mwen te wè ak pwòp je m lè m te vizite yon bann fèm avèk Delege Ball ak 

lòt lidè lejistaif yo nan yon toune resan ki te fèt nan zòn kote ki te frape plis yo. Konte 
adisyonèl yo ajoute nan deklarasyon katastwòf la pral mete disponib asistans fèm ki sibi 
plis pèt danre yo byen bezwen, epi Biwo Agrikòl New York la pral kontinye travay ak 
Gouvènè a ak administrasyon li an ansanm ak otorite federal yo pou asire fanmi fèm 
nou yo resevwa èd yo bezwen pou yo chape anba sechrès sa a.” 
 
Depatman Agrikilti ak Mache Eta New York la ansanm ak Distri Pwoteksyon Sòl ak Dlo 
li a, Biwo Agrikòl la, Ekstansyon Koperativ Cornell la ak pwogram EDEN Cornell la 
rekòmande pou agrikiltè sechrès la afekte yo ta dwe kontinye dokimante kondisyon yo 
(foto ak videyo), ak nenpòt pèt yo sibi. Agrikiltè yo ka depoze yon CCC- 576 (Avi sou 
Pèt) tou nan Biwo Sèvis Agrikòl USDA lokal yo a. 

